Ligj Nr. 10 233, daté 11.2.2010 “Pér Autoritetin e Aviacionit Civil”, i ndryshuar me ligjin
nr. 10 479, date 10.11.2011 pér disa ndryshime dhe shtesa né ligjin nr. 10 233, daté
11.2.2010 “Pér Autoritetin e Aviacionit Civil” dhe ligjit nr. 168/2014 pér disa ndryshime
dhe shtesa né ligjin nr. 10 233, daté 11.2.2010 “Pér Autoritetin e Aviacionit Civil”

(Shénim: Ky éshté njé version i konsoliduar i kétij akti, por jo versioni zyrtar, pér kété arsye,
jané ruajtur rigorozisht referencat e pérdorura né versionet zyrtare. Versionet zyrtare jané
vetém ato té publikuara né Fletoret Zyrtare.)

*Versionet zyrtare*

Ligj Nr. 10 233, daté 11.02.2010
http://qbz.gov.al/botime/fletore zyrtare/2010/PDF-2010/20-2010.pdf

Ligj Nr. 10 479, daté 10.11.2011
http://www.qgbz.gov.al/botime/fletore zyrtare/2011/PDF-2011/157-2011.pdf

Ligj Nr. 168/2014 11.12.2014
http://www.qgbz.gov.al/botime/fletore zyrtare/2014/PDF-2014/203-2014.pdf

Né mbéshtetje té neneve 78 e 83, pika 1, té Kushtetutés, me propozimin e Késhillit té
Ministrave,
KUVENDI
| REPUBLIKES SE SHQIPERISE
VENDOSI:

KREU I
DISPOZITA TE PERGJITHSHME
Neni 1
Objekti i ligjit
Objekt i kétij ligji éshté pércaktimi i rregullave pér organizimin dhe funksionimin e Autoritetit té

Aviacionit Civil, gé né vijim do té quhet "Autoriteti".


http://qbz.gov.al/botime/fletore_zyrtare/2010/PDF-2010/20-2010.pdf
http://www.qbz.gov.al/botime/fletore_zyrtare/2011/PDF-2011/157-2011.pdf
http://www.qbz.gov.al/botime/fletore_zyrtare/2014/PDF-2014/203-2014.pdf

Neni 2
Fusha e veprimtarisé sé Autoritetit
Fusha e veprimtarisé sé Autoritetit éshté rregullimi dhe mbikéqyrja e té gjitha veprimtarive né
fushén e transportit ajror civil né Republikén e Shqipérisé, né zbatim té ligjit nr. 10 040, daté
22.12.2008 "Kodi Ajror i Republikés sé Shqipérisé™.

KREU Il
STATUSI, STRUKTURA DHE ADMINISTRIMI  AUTORITETIT

Neni 3
Statusi i Autoritetit
Autoriteti &shté person juridik publik, jobuxhetor, me seli né Tirané&, né varési té ministrit gé

mbulon ¢éshtjet e transportit ajror, né vijim ministri.

Neni 4
Organet drejtuese té Autoritetit

Organet drejtuese té Autoritetit jané késhilli drejtues dhe drejtori ekzekutiv.

Neni 5
Késhilli drejtues

1. Késhilli drejtues éshté organi vendimmarrés pér céshtjet administrative dhe financiare té
Autoritetit.

2. Késhilli drejtues éshté organ kolegjial, i pérbéré nga kryetari dhe katér anétaré, nga té cilét dy
specialisté té fushés sé transportit ajror, dy specialisté té fushés sé financés dhe njé specialist i
fushés ligjore.

3. Kryetari dhe anétarét e késhillit drejtues emérohen me vendim té Késhillit t¢ Ministrave, me

propozimin e ministrit.

Neni 6

Kompetencat e késhillit drejtues

Késhilli drejtues ka kéto kompetenca:



a) Miraton programet e zhvillimit té Autoritetit, né pérputhje me strategjiné e aviacionit civil,

b) propozon te ministri strukturén organizative té Autoritetit dhe strukturén e pagave qé do té
zbatohet;

c) miraton rregulloren pér organizimin e brendshém administrativ, funksionet specifike dhe
pérgjegjésité e drejtorive dhe té sektoréve, sipas kritereve té pércaktuara né legjislacionin e

shérbimit civil;

d) miraton programin financiar té Autoritetit dhe ndryshimet e tij, pér té cilin informon

ministrin, si dhe mbikéqyr realizimin e tij;

dh) propozon te ministri masén e tarifave gé do té zbatohen nga Autoriteti, sipas pikés 2 té nenit
17 té Kkeétij ligji, pér shérbimet gé kryen, té cilat miratohen me udhézim té pérbashkét t& ministrit

gé mbulon céshtjet e Transportit dnhe té Ministrit té Financave;
e) merr vendime pér ¢éshtje té tjera, né pérputhje me detyrimet e legjislacionit né fuqi.
Neni 7
Kriteret e emérimit té kryetarit dhe anétaréve té késhillit drejtues
Pér t’u eméruar kryetar ose anétar i késhillit drejtues, personat duhet té plotésojné kéto kritere:

a)té kené shtetési shqiptare;

b) té kené arsim té larté;

c) té kené pérvojé, té paktén 5 vjet, né administratén publike ose né institucionet
shkencore arsimore;

¢) té jené me integritet moral dhe profesional;

d) té jené té paangazhuar né funksione drejtuese partiake;

dh) té mos jené dénuar me vendim gjykate té formés sé preré pér vepra penale;
e) té mos jené té pérjashtuar nga shérbimi civil,

€) té mos kené konflikt interesash me detyrén, né pérputhje me detyrimet e legjislacionit né fugi.



Neni 8
Mandati i kryetarit dhe anétaréve té késhillit drejtues

1. Mandati i kryetarit t& késhillit drejtues éshté 4 vjet, pa té drejté rizgjedhjeje pér njé mandat té
dyté, ndérsa ai i anétaréve éshté 3 vjet, me té drejté rizgjedhjeje edhe pér njé mandat.

2. Kur mandati i kryetarit ose i anétarit pérfundon, ata géndrojné né detyré deri né castin e
emérimit té kryetarit ose té anétarit té ri. Njé muaj para pérfundimit té mandatit té cdo anétari té
késhillit drejtues, Autoriteti lajméron me shkrim ministrin, i cili fillon praktikat pér emérimin e
anétarit té ri.

3. Kryetari dhe anétarét e késhillit drejtues té Autoritetit mund té jené té punésuar me kohé té
ploté né detyra té tjera, por nuk mund té jené anétaré t¢ mé shumé se njé késhilli drejtues apo té

njé organi vendimmarrés té ndonjé autoriteti tjetér mbikéqyrés.

Neni 9
Shpérblimet e késhillit drejtues
Kryetari dhe anétari i késhillit drejtues shpérblehen né masén dhe sipas kritereve té pércaktuara
me vendim té Késhillit t&¢ Ministrave.

Neni 10

Lirimi nga detyra i kryetarit ose anétarit té késhillit drejtues
1. Lirimi nga detyra i kryetarit ose anétarit té késhillit drejtues pérpara pérfundimit té mandatit
béhet kur:
a) jep doréhegjen;
b) béhet fizikisht i paafté pér té pérmbushur detyrén, pér té cilén éshté eméruar, pér mé shumé se
3 muaj;
¢) kur mungon pa arsye né mé shumé se tri mbledhje radhazi;
¢) i shkakton, pér shkak té paaftésisé profesionale a té neglizhencés, dém Autoritetit apo imazhit
té kétij autoriteti;
d) vepron, gjaté ushtrimit té funksioneve, né kundérshtim me interesat e Autoritetit;
dh) dénohet me vendim té formés sé preré pér njé vepér penale;

e) humbet apo & shtetésiné shqiptare.



2. Propozimi pér lirimin nga detyra té anétarit té késhillit drejtues i paragitet ministrit nga veté
késhilli apo nga institucione té tjera publike, funksioni i té cilave éshté i lidhur me até té
Autoritetit, shogéruar edhe me arsyet e provat pér té cilat kérkohet ky lirim.

3. Ministri, né zbatim té pikés 2 té kétij neni, mund té vendosé pezullimin e anétarit nga
funksioni deri né pérfundimin e procesit té verifikimit dhe té marrjes sé vendimit.

4. Kur ndonjéri prej anétaréve té késhillit drejtues lirohet nga detyra pérpara pérfundimit té
mandatit, anétari tjetér emérohet sipas sé njéjtés proceduré té ndjekur pér emérimin e anétaréve
té kétij késhilli.

Neni 11

Mbledhjet e késhillit drejtues
1. Mbledhjet e késhillit thirren me nismén e kryetarit, me kérkesén e secilit prej anétaréve ose me
kérkesé té drejtorit ekzekutiv té Autoritetit. Késhilli drejtues mblidhet té paktén njé heré né dy
muaj pér té diskutuar e vendosur pér rendin e dités.
2. Mbledhjet e késhillit drejtohen nga kryetari ose, né mungeseé té tij, nga njéri prej anétaréve
I autorizuar prej tij.
3. Késhilli né mbledhjen e paré miraton rregulloren pér organizimin e punés.
4. Mbledhja e késhillit drejtues zhvillohet kur jané té pranishém té paktén 3 anétaré dhe vendimet
e tij jané té vlefshme, kur votojné pro té paktén 3 anétaré. Né votim nuk lejohet abstenimi.
5. Pér ¢cdo mbledhje mbahet procesverbal, i cili nénshkruhet nga té gjithé anétarét e pranishém,

ndérsa vendimet e késhillit nénshkruhen nga kryetari.

Neni 12
Drejtori ekzekutiv
1. Drejtori Ekzekutiv éshté titullari i autoritetit, i cili emérohet nga Késhilli i Ministrave, me
propozimin e ministrit pérgjegjés pér transportin.
2. Drejtori ekzekutiv nuk mund té jeté anétar i késhillit drejtues.
3. Drejtori ekzekutiv merr pjesé né mbledhjet e késhillit pa té drejté vote.



Neni 13

Detyrat dhe pérgjegjésité e drejtorit ekzekutiv
Drejtori ekzekutiv ka kéto pérgjegjési e detyra:
a) éshté pérgjegjés pér drejtimin dhe administrimin e veprimtarisé sé Autoritetit;
b) paraget pér miratim né késhillin drejtues rregulloren e brendshme té funksionimit té
Autoritetit;
c) paraget pér miratim né késhillin drejtues programin ekonomiko-financiar té Autoritetit dhe
¢do ndryshim té tij;

¢) paraget pér miratim né késhillin drejtues vlerat e tarifave qé do té zbatohen pér té gjitha
autorizimet, certifikimet dhe licencat, gé Iéshon ky Autoritet;

e) pérfagéson Autoritetin né marrédhéniet me té tretét;

€) ushtron té gjitha té drejtat dhe detyrat pér té siguruar plotésimin e detyrimeve qé i jané
ngarkuar Autoritetit, né zbatim té Kodit Ajror, dhe nénshkruan té gjitha autorizimet, lejet,

licencat e kategorizimet;

f) miraton programet e trajnimit dhe té kualifikimeve té stafit té Autoritetit, pér té cilat informon

késhillin drejtues;

g) miraton manuale dhe/ose procedura me karakter tekniko-operacionale;
gj) né fund té ¢cdo tremujori, drejtori ekzekutiv i paraget késhillit drejtues:
1) njé raport pér veprimtariné e tij gjaté tremujorit;

ii) pasqyrat pérkatése pér realizimin e treguesve financiaré té té ardhurave dhe shpenzimeve

kundrejt planifikimit;

iii) njé raport té hollésishém pér autorizimet, lejet dhe licencat e léshuara, pér miratimet dhe aktet
e tjera individuale administrative, té nxjerra né pérputhje me kété ligj, pér rastet e refuzimit té
licencave, pér té dhénat e regjistrave, si dhe rastet e trajtimit té kérkesave té tjera, qofté nga

operatorét, qofté nga konsumatorét, qé i jané paragitur Autoritetit.



Neni 14

Kriteret pér emérimin e drejtorit ekzekutiv
Kriteret pér emérimin e drejtorit ekzekutiv jané:
a) té jeté shtetas shqiptar;
b) té keté arsim té larté;
c) té keté pérvojé, té paktén 5 vjet, né administratén publike né fushén e menaxhimit,
administrimit dhe té jurisprudencés;
¢) té keté integritet moral dhe profesional;
d) té jeté i paangazhuar né funksione drejtuese partiake;
dh) té& mos jeté dénuar me vendim gjykate té formés sé preré pér vepra penale;
e) té mos jeté pérjashtuar nga shérbimi civil,
€) té mos keté konflikt interesash me detyrén, né pérputhje me detyrimet e legjislacionit né fuqi.

Neni 15

Lirimi nga detyra i drejtorit ekzekutiv

Ministri i propozon Késhillit t&¢ Ministrave lirimin nga detyra té Drejtorit Ekzekutiv, né rastet

kur:

a) jep doréhegjen;

b) béhet fizikisht i paafté pér mé shumé se 3 muaj pér té pérmbushur detyrén, pér té
cilén éshté eméruar;

c) pér shkak té paaftésisé profesionale apo neglizhencés, i shkakton dém Autoritetit
ose imazhit té institucionit;

¢) vepron, gjaté ushtrimit té funksioneve, né kundérshtim me interesat e Autoritetit;
d) dénohet me vendim té formés sé preré pér njé vepér penale;

dh) humbet apo 1& shtetésiné shqiptare.

Neni 16

Organizimi dhe detyrimet

1. Struktura dhe organika e autoritetit miratohen nga ministri, pas konsultimit me ministrin

pérgjegjés pér administratén publike. Késhilli drejtues miraton nivelet e pagave té punonjésve,



brenda kufirit minimal e maksimal, t€ pércaktuar nga Keéshilli i Ministrave, né varési té
mundésisé financiare dhe pas miratimit nga ministri.
2. Marrédhéniet e punés pér népunésit e autoritetit rregullohen me legjislacionin e shérbimit

civil. Marrédhéniet e punés sé punonjésve administrativé rregullohen me Kodin e Punés.

Neni 17
Té ardhurat e Autoritetit
1. Té ardhurat realizohen nga tarifat e vendosura pér veprimtarité gé kryen Autoriteti né bazé té
kostos.
2. Té ardhurat e Autoritetit pérfshijné:
a) té ardhurat nga tarifat e rrugés (en-route), té cilat mblidhen dhe faturohen nga Eurokontrolli,
né zbatim té marréveshjes sé pérbashkét té lidhur pér tarifat e rrugés (enroute);

b) té ardhurat nga tarifa e sigurisé sé aviacionit, e cila merret népérmjet aeroportit;

¢) té ardhurat nga autorizimet, licencimet dhe certifikimet e parashikuara né Kodin Ajror té

Republikés sé Shqipérisé;
d) té ardhurat nga sanksionet né zbatim té legjislacionit né fuqi;

dh) té ardhura té tjera té lejuara nga legjislacioni né fuqi.

3. Pasqgyrat financiare té té ardhurave dhe té shpenzimeve hartohen né pérputhje me

dispozitat ligjore né fugi.

4. Té ardhurat pérdoren pér paga, sigurime dhe shpérblime, shpenzime operative dhe investime
kapitale, té nevojshme pér funksionimin normal té Autoritetit, si dhe pér pagesat ekontributeve,
gé rrjedhin nga anétarésimi i Republikés sé Shqipérisé né organizmat

ndérkombétaré té aviacionit civil.

5. Autoriteti, pér pérdorimin e fondeve té veta, zbaton dispozitat ligjore dhe nénligjore né fuqi
pér prokurimet publike.

6. Autoriteti, me autorizimin e ministrit, ka té drejté té nénshkruajé marréveshje kredie me
institucione bankare, pér té realizuar veprimtaring.

7. Autoriteti éshté i pérjashtuar nga té gjitha taksat dhe tatimet e drejtpérdrejta.



Neni 18
Buxheti
1. Viti financiar fillon mé 1 janar dhe mbyllet mé 31 dhjetor.
2. Drejtori ekzekutiv paraget pér miratim né késhillin drejtues propozimin me hollési té

programit financiar pér vitin pasardhés, jo mé voné se data 30 néntor e vitit pérkatés.

3. Veprimtaria e Autoritetit financohet térésisht nga té ardhurat e realizuara nga veté ai. Té
ardhurat e realizuara, por té pashpérndara né fund té vitit t& paré buxhetor té veprimtarisé,
mbarten pér vitin pasardhés dhe reflektohen né nivelin e tarifave. Né vitet né vazhdim, té
ardhurat e realizuara e té papérdorura, deri né fund té vitit, mbarten e pérdoren pér shpenzime té
angazhuara deri pér njé periudhé 3-mujore té vitit pasardhés e mé pas derdhen né Buxhetin e
Shtetit.

Neni 19
Kontabiliteti

1. Autoriteti mban regjistrat kontabél, né pérputhje me legjislacionin né fuqi dhe standardet
kontabél té zbatueshme.

2. Regjistrat kontabél duhet té pasqyrojné me saktési, né cdo kohé, gjendjen financiare té
Autoritetit.

3. Autoriteti pérgatit pasqyrat financiare vjetore té veprimtarisé sé vet brenda datés 31 mars té
vitit pasardhés dhe, pas certifikimit nga ekspertét auditues, i raporton ministrit rezultatin

financiar.

Neni 20
Raportimi nga Autoriteti
1. Né muajin prill té vitit pasardhés Autoriteti i paraget ministrit:
a) njé raport vjetor pér veprimtaring e tij, pérfshiré té gjitha vendimet e marra nga késhilli
drejtues;
b) pasqyrén financiare vjetore;

C) njé raport pér realizimin e planit té té ardhurave e té shpenzimeve;



¢) njé raport pér licencat e dhéna, pér miratimet dhe aktet e tjera individuale administrative, té
nxjerra né pérputhje me kété ligj, pér rastet e refuzimit té licencave apo pér kérkesat e tjera, gé |
jané paraqitur Autoritetit, si dhe pér té dhénat e regjistrave.

1/1. Autoriteti i paraget paraprakisht ministrit ¢do raportim, pér té cilin éshté i ngarkuar té

raportojé direkt prané organizmave ndérkombétaré té aviacionit civil.

2. Autoriteti i paraget ministrit, né ¢do kohé, me kérkesé té tij, ¢cdo té dhéné tjetér, gé vlerésohet

e nevojshme pér realizimin e objektivave té politikés sé zhvillimit té transportit ajror.

KREU IV
KODI ETIK, PROFESIONALIZMI DHE KONFIDENCIALITETI

Neni 21
Kodi etik dhe profesionalizmi
1. Anétarét e késhillit drejtues, népunésit dhe punonjésit e tjeré té Autoritetit, gjaté ushtrimit té
veprimtarisé, zbatojné kodin e etikés dhe standardet profesionale, té miratuara nga késhilli.
2. Kur vérehen shkelje té kodit té etikés ose mungesé profesionalizmi, merren masa disiplinore

deri né lirimin ose largimin nga detyra.

Neni 22

Konfidencialiteti

1. Té dhénat pér veprimtariné e subjekteve, gé operojné né fushén e aviacionit civil, té cilat i
vihen né dispozicion Autoritetit, klasifikohen "konfidenciale", nése pérhapja e tyre cenon
interesat tregtaré ose reputacionin e subjektit.

2. Nuk jané "konfidenciale" té dhénat tregtare, té siguruara nga subjektet, detyrimi pér botimin e
té cilave éshté parashikuar nga ky ligj apo nga ligje té tjera.

3. Anétarét e késhillit drejtues, népunésit dhe punonjésit e tjeré té Autoritetit jané té

detyruar t'i ruajné dhe té mos i shpérndajné té dhénat "konfidenciale".



3/1. Cdo informacion tjetér, pér té cilin népunésit e Autoritetit kané dijeni, pér shkak té
funksionit dhe detyrave qé kryejné, duhet té administrohet prej tyre, né pérputhje me rregullat e

brendshme dhe hierarkiné e raportimit né Autoritet.

4. Pér rastet kur vértetohen shkelje té detyrimeve té parashikuara né kété nen, merren masa
administrative, deri né lirimin nga detyra té anétarit t& késhillit ose largimin nga detyra té

népunésit té Autoritetit.

KREU V
KOMPETENCA E AUTORITETIT PER ZBATIMIN E MASAVE ADMINISTRATIVE

Neni 23

Marrja e masave administrative ndaj subjekteve té treta

1. Drejtori ekzekutiv merr vendime pér:

a) parandalimin apo ndérprerjen e veprimeve, qé pérbéjné shkelje té Kodit Ajror dhe té akteve
ligjore té dala né zbatim té tij;

b) parandalimin apo ndérprerjen e pasojave té rénda té shkeljeve té ligjit;

c) shmangien e pengesave pér ushtrimin e veprimtarisé sé Autoritetit.

1/1. Drejtori Ekzekutiv ka autoritet pér té vendosur né ményré t& menjéhershme kufizime né
operim dhe/ose masa administrative te njé subjekt i certifikuar apo i licencuar nga Autoriteti i
Aviacionit Civil, né rastin e konstatimit té mospérputhshmérisé me kérkesat e certifikimit

dhe/ose ligencimit ose né rastin e njé problemi té pazgjidhur té sigurisé né aviacion.

2. Né vendimet e pérmendura né pikén 1 té kétij neni pércaktohen:

a) veprimet gé duhet té kryejné subjektet, pér té parandaluar démin apo pér té korrigjuar
gjendjen;

b) afatet pér kryerjen e ndryshimeve apo pér korrigjimin e veprimeve;

¢) detyrimin pér ndryshimin e administratoréve ose té drejtuesve, né rastet kur veprimet bien né

kundérshtim me ligjin.



3. Autoriteti, né pérputhje me parashikimet e neneve 142 e 143 té ligjit nr. 10 040,
daté 22.12.2008 "Kodi Ajror i Republikés sé Shqipérisé”, mund té zbatojé masé

administrative vénien e gjobave.

Neni 23/1

Inspektorét e Autoritetit té Aviacionit Civil
Drejtori Ekzekutiv mund té pajisé inspektorét, sipas kritereve té pércaktuara né Kodin Ajror té
Republikés sé Shqipérisé dhe né aktet nénligjore né zbatim té tij, me kredenciale pér ushtrimin e
funksioneve mbikéqgyrése, duke iu dhéné atyre:
a) té drejtén e pakufizuar té hyrjes né avion, né facilitetet e aviacionit dhe né dokumentacionin
pérkatés, si¢ kérkohet pér ushtrimin e funksioneve té tyre;
b) té drejtén pér té kryer auditime té sigurisé sé aviacionit, periodike ose té rastésishme,
inspektime dhe testime te sipérmarrjet apo subjektet, objekt mbikéqyrjeje, certifikimi dhe
licencimi té Autoritetit t&¢ Aviacionit Civil, sipas parashikimeve té Kodit Ajror té Republikés sé
Shqipérisé dhe akteve nénligjore né zbatim té tij;
c) té drejtén pér té mos i lejuar ¢do personi gé té ushtrojé té drejtat e njé licence té aviacionit,
certifikate té aviacionit ose dokumenti tjetér, kur ka dyshime té arsyeshme. Kjo e drejté ushtrohet
menjéheré ose népérmjet njé procesi té pércaktuar, gé duhet té aplikohet brenda njé kohe té
arsyeshme, né pérputhje me rregulloren e miratuar nga Drejtori Ekzekutiv. Né kuptim té kétij
neni, termi “kredencial” nénkupton llojin e kualifikimit t€ veganté, né lidhje me kompetencat e
AAC-sg, i cili i jep mbajtésit té saj disa té drejta té caktuara dhe detyrime, né pérputhje me ligjin
nr. 10 040, daté 22.12.2008, “Kodi Ajror i Republikés s¢ Shqipéris€”, t&€ ndryshuar, ligjin nr. 10
233, daté 11.2.2010, “Pér Autoritetin e Aviacionit Civil”, t&€ ndryshuar, dhe aktet nénligjore né

zbatim té tyre.

KREU VI
DISPOZITA KALIMTARE

Neni 24
Pérfundimi dhe transferimi i kompetencave
1. Né datén e hyrjes né fuqi té kétij ligji pérfundojné kompetencat vendimmarrése té Drejtorisé
sé Pérgjithshme té Aviacionit Civil (DPAC).



2. Té gjitha mjetet, burimet e té ardhurave, arkivat, detyrimet dhe kompetencat e tjera t¢ DPAC-
sé , me shkrirjen e kétij institucioni, i kalojné Autoritetit.

3. Tarifat e zbatuara deri tani nga DPAC-ja mbeten né fugi dhe zbatohen nga Autoriteti deri né
miratimin e tarifave té reja, sipas shkronjés "dh" té nenit 6 té kétij ligji.

4. Me fillimin e vitit t& paré financiar, pas hyrjes né fuqi té kétij ligji, té ardhurat e parashikuara

né nenin 17 té kétij ligji té derdhen né llogariné e Autoritetit.

Neni 25
Emérimi i organeve té para drejtuese
Brenda 15 ditéve nga data e hyrjes né fuqi té kétij ligji, ministri eméron drejtorin ekzekutiv dhe

propozon anétarét dhe kryetarin e késhillit drejtues té Autoritetit.

Neni 26
Mbarimi i funksioneve dhe shkrirja e administratés sé Drejtorisé sé Pérgjithshme té
Aviacionit Civil

1.Brenda 3 muajve nga data e hyrjes né fuqi té kétij ligji:
a) administrata e DPAC-sé shkrihet;

b) drejtori ekzekutiv, sipas procedurave té miratuara nga késhilli drejtues, fillon punén pér
rekrutimin e népunésve dhe té punonjésve té Autoritetit, duke trajtuar me pérparési té punésuarit
né DPAC;

c)personat, qé ushtrojné funksione ekzekutive né administratén e DPAC-sé, nuk kané mé asnjé
kompetencé vendimmarrése pér Iéshimin e licencave apo pér zgjatjen e afateve té vlefshmérisé
Se tyre;

¢) personat gé ushtrojné funksione ekzekutive jané pérgjegjés pér dorézimin e detyrés, té
mjeteve, arkivave dhe té detyrimeve té tjera drejtorit ekzekutiv té Autoritetit.

2. Licencat dhe vendimet e tjera individuale administrative, té Iéshuara para hyrjes né fuqi té
kétij ligji, nga organet e pérmendura né pikén 1 té kétij neni, mbeten né fuqi.

3. Punonjésve té DPAC-sé gé nuk rekrutohen nga AAC-ja pér shkak té papérshtatshmérisé me
pozicionin e punés, apo nuk pranojné pozicionin e ri té punés, sipas strukturés sé AAC-sé, do t'u

zgjidhet kontrata e punés né pérputhje me Kodin e Punés.



KREU VI
DISPOZITA TE FUNDIT

Neni 27
Hartimi i rregulloreve té Autoritetit
1. Nogarkohet késhilli drejtues gé&, brenda dy muajve nga emérimi i tij, té hartojé dhe té miratojé
rregulloren e funksionimit té Autoritetit t& Aviacionit Civil.
2. Ngarkohet késhilli drejtues gé, brenda tre muajve nga emérimi i tij, té miratojé rregulloret e
tjera pér funksionimin e pérditshém té institucionit, t€ propozuara nga drejtori ekzekutiv |
Autoritetit.

Neni 28
Shfuqizime

1. Vendimi nr. 96, daté 21.2.1995, i Késhillit t&¢ Ministrave "Pér krijimin e Drejtorisé sé
Pérgjithshme té Aviacionit Civil", i ndryshuar, si dhe urdhri nr. 25, daté 7.3.2008, i Kryeministrit
"Pér miratimin e strukturés dhe organikés sé Drejtorisé sé Pérgjithshme té Aviacionit Civil", i
ndryshuar, shfugizohen.

2. Urdhri nr. 4608/1, daté 21.6.2007, i Ministrit té Punéve Publike, Transportit dhe
Telekomunikacionit "Pé&r miratimin e rregullores sé funksionimit té Drejtorisé sé Pérgjithshme té
Aviacionit Civil", shfugizohet né datén e miratimit, nga késhilli drejtues, té rregullores pér

funksionimin e Autoritetit.

Neni 29
Hyrja né fuqi
Ky ligj hyn né fugi 15 dité pas botimit né Fletoren Zyrtare.



